
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՀՈՒՆՎԱՐԻ 9-Ի N 27-Ն ԵՎ 2014 ԹՎԱԿԱՆԻ ՀՈՒՆԻՍԻ 26-Ի N 635-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	
1. ՀՀ արդարադատության նախարարություն

	13.05.2026թ.

	
	N /10.1.5/23665-2026

	Ի կատարումն փոխվարչապետ Մհեր Գրիգորյանի՝ սույն թվականի ապրիլի 27-ի թիվ 05/02.6/14020-2026 հանձնարարականի՝ հայտնում ենք, որ Արդարադատության նախարարությունն ուսումնասիրել է «Հայաստանի Հանրապետության կառավարության 2025 թվականի հունվարի 9-ի N 27-Ն և 2014 թվականի հունիսի 26-ի N 635-Ն որոշումների մեջ փոփոխություններ և լրացումներ կատարելու մասին» Կառավարության որոշման նախագիծը (այսուհետ՝ Նախագիծ), որի վերաբերյալ ներկայացվում են հետևյալ դիտարկումներն ու առաջարկությունները․
1․ Նախագծի 1-ին կետի 2-րդ ենթակետով նախատեսված է Կառավարության 2025 թվականի հունվարի 9-ի թիվ 27-Ն որոշման (այսուհետ՝ Որոշում) Հավելված 3-ի 5-րդ կետի 2-րդ ենթակետի 8-րդ աղյուսակը «(սկիզբը/ավարտը)» բառերից հետո լրացնել «, պատժի կրումից ազատվելու օրը, ամիսը, տարին» բառերով, մինչդեռ Որոշման նույն աղյուսակում սահմանված են «քրեակատարողական հիմնարկում պատիժը կրելու կամ կալանավորված լինելու մասին տվյալը (սկիզբը/ ավարտը)» բառերը։ Այս կապակցությամբ հարկ է նշել, որ պատիժը կրելու ավարտը հենց պատժի կրումից ազատվելու օրը, ամիսը և տարին է, հետևապես՝ նման լրացման պայմաններում առաջանում է մտքի անհիմն կրկնություն:
2․ Նախագծի 1-ին կետի 1-ին ենթակետի ժգ պարբերությունում առաջարկվում է Որոշման N 1 հավելվածի 39-րդ կետի 3-րդ ենթակետում «որևէ առևտրային կազմակերպության հիմնադիր, իսկ սահմանափակ պատասխանատվության, բաց բաժնետիրական, փակ բաժնետիրական ընկերությունների դեպքում՝ նաև մասնակից կամ բաժնետեր» բառերը փոխարինել «առևտրային կազմակերպություն հանդիսացող իրավաբանական անձի մասնակից լինելու» բառերով՝ նկատի ունենալով «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի 3-րդ հոդվածի 1-ին մասի 18-րդ կետը, որով սահմանված է «մասնակից» հասկացության բովանդակությունը, այն է՝ «իրավաբանական անձի կանոնադրական կապիտալի բաժնեմասի նկատմամբ սեփականության իրավունք ունեցող անձ», իսկ առևտրային կազմակերպություն հանդիսացող իրավաբանական անձի հիմնադիրներ են համարվում մինչև պետական գրանցման պահն ընկերություն հիմնադրելու մասին պայմանագիր կնքած անձինք, ընկերությունը մեկ անձի կողմից հիմնադրվելու դեպքում` ընկերության ստեղծման մասին որոշում կայացրած անձը։
3․ Նախագծի 1-ին կետի 2-րդ ենթակետի բ պարբերությունում առաջարկվում է Որոշման Հավելված 3-ի 5-րդ կետի 4-րդ ենթակետի 8-րդ աղյուսակի «գտնվելու վայրը» բառերը փոխարինել «գտնվելու վայրի հասցեն» բառերով, «Մասնակից (ՍՊԸ դեպքում) կամ հիմնադիր լինելը» բառերը՝ «նույնականացված անձի 12 ամսից ավելի ժամկետով անհատ ձեռնարկատեր (ում վարձու աշխատողներից առնվազն մեկը չի հանդիսանում ընտանիքի անդամ) հանդիսանալը, առևտրային կազմակերպություն հանդիսացող իրավաբանական անձի մասնակից լինելը, անվանումը, գտնվելու վայրի հասցեն, հարկ վճարողի հարկային հաշիվը» բառերով՝ մտքի հստակություն ապահովելու նպատակով։
Նույն ենթակետի ե պարբերությունում առաջարկվում է նաև Որոշման Հավելված 3-ի 10-րդ կետի 3-րդ աղյուսակում ներառված ՍՊԸ, ՓԲԸ, ԲԲԸ, ԼԸ, ԼՊԸ, ԱՁ տեսակները փոխարինել ԱՁ, ՍՊԸ, ՓԲԸ, ԲԲԸ, ԼԸ, ԼՊԸ, ԿՏԸ, ԱԿ, ԳԿ տեսակներով։
Միաժամանակ, հայտնում ենք, որ Նախագիծը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:
	 







1․ Ընդունվել է։
Նախագծի 1-ին կետի 2-րդ ենթակետի «ա» պարբերությունը հանվել է։






2․ Ընդունվել է։
















3․ Ընդունվել է։



	
2. ՀՀ բարձր տեխնոլոգիական արդյունաբերության նախարարություն
	06.05.2026թ.

	
	N 01/15.2/3162-2026

	Ի կատարումն Հայաստանի Հանրապետության փոխվարչապետի՝ 2026 թվականի ապրիլի 27-ի թիվ 05/02.6/14020-2026 հանձնարարականի՝ Հայաստանի Հանրապետության կառավարության «Հայաստանի Հանրապետության կառավարության 2025 թվականի հունվարի 9-ի N 27-Ն և 2014 թվականի հունիսի 26-ի N 635-Ն որոշումների մեջ փոփոխություններ և լրացումներ կատարելու մասին» որոշման նախագծի (այսուհետ՝ Նախագիծ) վերաբերյալ տեղեկացնում եմ հետևյալը.
1. Նախագծի 1-ին կետի 1-ին ենթակետի՝ 
1) «ա» պարբերությամբ նախատեսվում է՝ Հայաստանի Հանրապետության կառավարության 2025 թվականի հունվարի 9-ի N 27-Ն որոշման (այսուհետ՝ Որոշում) 1-ին կետի 1-ին ենթակետով հաստատված հավելված 1-ի 24-րդ կետում լրացնել «Մինչև 18 տարեկան անձանց ավելացման կամ ընտանիքի անդամի մահվան դեպքերում դիմողի կողմից անհատական օգտահաշվի միջոցով փոփոխություններ չկատարելու դեպքում Գնահատման համակարգում դրանք փոփոխվում են ինքնաշխատ» ձևակերպում: Առաջարկվող լրացմամբ սահմանվում է, որ մինչև 18 տարեկան անձանց ավելացման կամ ընտանիքի անդամի մահվան դեպքերում համապատասխան փոփոխությունները գնահատման համակարգում կատարվում են ինքնաշխատ՝ առանց Դիմողի կողմից անհատական օգտահաշվի միջոցով փոփոխություններ կատարելու։ Միևնույն ժամանակ գործող նորմը շարունակում է Դիմողի վրա դնել պարտավորություն՝ մինչև յուրաքանչյուր ամսվա վերջին օրվա նախորդող օրը ներառյալ ներկայացնել ընտանիքի անապահովության գնահատման համար անհրաժեշտ տեղեկությունների փոփոխությունները։
Այսպիսով, առաջանում է նորմատիվ անհամապատասխանություն, քանի որ նույն դեպքերի մասով միաժամանակ նախատեսվում է ինչպես Դիմողի պարտավորություն, այնպես էլ տվյալների ինքնաշխատ փոփոխության մեխանիզմ։
Վերոգրյալից ելնելով՝ առաջարկում եմ վերանայել վերոհիշյալ կետով նախատեսվող կարգավորումը՝ ինքնաշխատ փոփոխության ենթակա դեպքերի համար բացառելով Դիմողի կողմից նույն տվյալների վերաբերյալ տեղեկությունների ներկայացման պարտավորությունը, որպեսզի ապահովվի իրավական որոշակիությունը և նորմի միանշանակ կիրառելիությունը։
Միաժամանակ, իրավական հստակություն, կիրառման միանշանակություն և վարչարարության կանխատեսելիությունն ապահովելու նպատակով առաջարկում եմ վերանայել Որոշման 15-րդ կետով սահմանված իրավակարգավորումը՝ նկատի ունենալով, որ Որոշման 15-րդ կետում կիրառված «առցանց եղանակով» ձևակերպումը բավարար չափով հստակ չէ և կարող է առաջացնել տարբեր մեկնաբանություններ կիրառման ընթացքում։ Մասնավորապես, նշված ձևակերպումը չի հստակեցնում, թե դիմումը կոնկրետ որ տեղեկատվական համակարգի, պաշտոնական կայքի կամ ընդհանուր ինտերնետային այլ հարթակի միջոցով է լրացվում: Հաշվի առնելով, որ Որոշման 13-րդ կետում արդեն հստակ նշվում է Հայաստանի Հանրապետության սոցիալական պաշտպանության ոլորտի դիմումների միասնական համակարգը, ապա նպատակահարմար է Որոշման 15-րդ կետում պահպանել նույն հստակությունը՝ ապահովելով նորմի միանշանակ կիրառելիությունը։ 
Ելնելով վերոգրյալից՝ առաջարկում են անդրադառնալ Որոշման 15-րդ կետով սահմանված իրավանորմին՝ հստակեցնելով, որ դիմողը դիմումը լրացնում է անհատական օգտահաշվում՝ համակարգի պաշտոնական կայքի միջոցով առցանց եղանակով: 
 2) «զ» պարբերությամբ, հղում կատարելով «Պետական տուրքի մասին» օրենքի             19.7-րդ հոդվածով սահմանված պահանջին, նախատեսվում է համապատասխան լրացում։ Այս առումով, Նախագծով կարգավորվող հարաբերությունների նպատակային և համապարփակ կարգավորումն ապահովելու նպատակով առաջարկում եմ նկատի ունենալ ՀՀ ներքին գործերի նախարարության կողմից ներկայումս շրջանառության մեջ գտնվող «Օտարերկրացիների մասին» օրենքում փոփոխություններ և լրացումներ կատարելու մասին օրենքի և հարակից օրենքների նախագծերի փաթեթը։ Նշված փաթեթում ներառված է նաև «Պետական տուրքի մասին» օրենքում փոփոխություններ և լրացումներ կատարելու մասին օրենքի նախագիծը, որով նախատեսվում են փոփոխություններ և լրացումներ նաև հիշյալ օրենքի 19.7-րդ հոդվածում։
3) «իգ» պարբերությամբ նախատեսվող՝ Որոշման 57-րդ կետը նոր խմբագրությամբ շարադրելիս նպատակահարմար է հստակեցնել, թե մասնագետը անհատական օգտահաշվի միջոցով ստացված (ներբեռնված) փաստաթղթերում առկա տվյալները մուտքագրված տվյալների հետ համեմատելու արդյունքում անհամապատասխանություններ հայտնաբերելու դեպքում ինչ եղանակով է դիմում Դիմողին։ Այս առումով, հարկ է նկատի ունենալ, որ ՀՀ օրենսդրությամբ, մասնավորապես՝ «Վարչարարության հիմունքների և վարչական վարույթի մասին», «Հանրային տեղեկությունների մասին»,  «Փոստային կապի մասին», «Ինտերնետով հրապարակային և անհատական ծանուցման մասին» ՀՀ օրենքներով նախատեսված են անձանց տեղեկացման (ծանուցման) տարբեր եղանակներ, այդ թվում՝ փոստային առաքմամբ (հասարակ, գրանցվող կամ գնահատված), էլեկտրոնային եղանակով, ինչպես նաև որոշ դեպքերում՝ հրապարակային ծանուցմամբ։
Միաժամանակ, հաշվի առնելով, որ առաջարկվող կարգավորմամբ փաստաթղթերի ներկայացումը և ստացումը կատարվում է էլեկտրոնային հարթակի միջոցով (ներբեռնման եղանակով), տրամաբանական և իրավաչափ է, որ անհամապատասխանությունների հայտնաբերման դեպքում մասնագետը Դիմողին տեղեկացնի (ծանուցի) էլեկտրոնային եղանակով՝ ապահովելով նաև վերջինիս կողմից շտկված փաստաթղթերը նույն հարթակի միջոցով կրկին ներկայացնելու հնարավորությունը։ 
Վերոգրյալից ելնելով՝ գտնում եմ նպատակահարմար իրավանորմում հստակ սահմանել, որ տվյալ դեպքում տեղեկացումը (ծանուցումը) կատարվում է էլեկտրոնային եղանակով՝ օրենքով սահմանված կարգով։
Միաժամանակ, նկատի ունենալով, որ ներբեռնված փաստաթղթերում առկա տվյալների  անհամապատասխանությունը, մուտքագրված տվյալների հետ համեմատվելու դեպքում, վերջիններս պետք է շտկվեն կամ փոփոխության ենթարկվեն դիմողի կողմից, ապա առաջարկում եմ վերոհիշյալ կետում «կատարում հարցում Դիմողին» բառերը փոխարինել «տեկեկացնում (ծանուցում) է Դիմողին» բառերով՝ հաշվի առնելով, որ մասնագետը ոչ թե հարցում է կատարում Դիմողից, այլ տեղեկացնում է Դիմողին վերջինիս կողմից ներկայացրած փաստաթղթերի անհամապատասխանության մասին՝ ուղղման նպատակով:
Բացի այդ, նույն իրավանորմով նախատեսվում է պարտավորություն Դիմողի նկատմամբ՝ սահմանելով, որ վերջինս պարտավոր է երկու աշխատանքային օրվա ընթացքում կատարել փոփոխություններ։ Նշվածի առումով անհրաժեշտ է նկատի ունենալ ՀՀ Սահմանադրության 39-րդ հոդվածով ամրագրված պահանջը, համաձայն որի՝ ոչ ոք չի կարող կրել պարտականություններ, որոնք սահմանված չեն օրենքով։
Հաշվի առնելով վերոգրյալը՝ տվյալ ձևակերպմամբ ենթաօրենսդրական ակտով Դիմողի համար փաստացի սահմանվում է պարտավորություն, որը կարող է դուրս լինել օրենքով սահմանված լիազորությունների շրջանակից։ Ուստի, իրավական որոշակիություն և Սահմանադրությանը համապատասխանություն ապահովելու նպատակով առաջարկում եմ իրավանորմում «ով պարտավոր է երկու աշխատանքային օրվա ընթացքում կատարել փոփոխություններ» բառերը փոխարինել «երկու աշխատանքային օրվա ընթացքում ներկայացնել փաստաթղթերի փոփոխված տարբերակները» բառերով, ինչը առավելապես արտացոլում է ընթացակարգային պահանջի բնույթը և չի ձևակերպում ինքնուրույն պարտականություն։
4) «իդ» պարբերությունում «25-րդ կետի» թվերից և բառերից առաջ առաջարկում եմ լրացնել «Հավելված 1-ի՝ Ընտանիքի սոցիալական գործում ներառվող տվյալները, դրանց ներառման մեխանիզմները Ձև N 3-ի» բառերով: 
Միաժամանակ, հարկ է նկատել, որ «17.04.2014 թ․ N 534-Ն» ձևակերպումն առկա է նաև նույն Ձև 3-ի 24-րդ կետում:
5) Նախագծի 1-ին կետի 2-րդ ենթակետի «ա», «բ», «գ», «դ», «ե», «զ», «է» և «ժ» պարբերություններում «աղյուսակ» բառն առաջարկում եմ փոխարինել «սյունակ» բառով իրենց համապատասխան հոլովաձևերով՝ նկատի ունենալով, որ Որոշմամբ կիրառվում է «սյունակ» ձևակերպումը:
Բացի այդ, նույն ենթակետում «գ» պարբերությունում «4-րդ կետով» բառերն առաջարկում եմ փոխարինել «4-րդ ենթակետով» բառերով, քանի որ  վերջինս իրենից ներկայացնում է Որոշման հավելված 3-ի ցանկի 6-րդ կետի ենթակետ, որն ընդգրկված է հիշյալ ցանկի 8-րդ սյունակում, ինչպես նաև՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասով սահմանված պահանջը: 
Նույնաբովանդակ առաջարկությունը վերաբերում է նաև նույն ենթակետի «է» պարբերությանը, որտեղ «3-րդ կետը» բառերն առաջարկում եմ փոխարինել «3-րդ ենթակետը» բառերով, իսկ «4-րդ և 5-րդ կետերով» բառերը՝ «4-րդ և 5-րդ ենթակետերով» բառերով, ինչպես նաև «ժ» պարբերությունում «13.2-րդ կետերով» բառերը՝ «13.2-րդ ենթակետերով» բառերով:
6) Նախագծի 1-ին կետի 2-րդ ենթակետի «ը» և «թ» պարբերություններում «կետից» բառն առաջարկում եմ փոխարինել համապատասխանաբար «կետի 5-րդ սյունակից» և «կետի 8-րդ սյունակից» բառերով:
7) Հայաստանի Հանրապետության կառավարության 2014 թվականի հունիսի 26-ի        N 635-Ն որոշման մեջ փոփոխություններ և լրացումներ կատարելու մասին» որոշման նախագծի վերաբերյալ Հայաստանի Հանրապետության բարձր տեխնոլոգիական արդյունաբերության նախարարությունն իր իրավասությունների շրջանակում առաջարկություններ և դիտողություններ չունի:
	






1․ Չի ընդունվել։
Նախագծի 1-ին կետի 1-ին ենթակետի «ա» պարբերությամբ սահմանվում է, ոչ թե դիմողի պարտավորություն, այլ չի բացառվում նաև դիմողի կողմից համապատասխան փոփոխություն կատարելու հնարավորությունը։ Կարգավորումը նախատեսված է իրավակիրառ պրակտիկայում առաջացած որոշակի խնդիրներից խուսափելու համար։ Մասնավորապես այն դեպքերի համար, երբ երեխայի ծնունդը կամ անձի մահը գրանցվել է ՀՀ տարածքից դուրս։  
Միաժամանակ կարծում ենք, որ Որոշման 1-ին հավելվածի 13-15-րդ և 55-րդ կետերով դիմումը ներկայացնելու ընթացակարգերը սահմանված են բավարար չափով հստակ, ինչն արձանագրվել է նաև ՀՀ Կոտայքի և Սյունիքի մարզերում Որոշման կիրառման արդյունքներով։ 




















2․ Ընդունվել է ի գիտություն։











3․ Ընդունվել է։
Պարբերությունը խմբագրվել է։
















































4․ Ընդունվել է մասնակի։
Որոշման 1-ին հավելվածի Ձև 3-ի 24-րդ կետում փոփոխություն կատարելու անհրաժեշտություն չկա։


5․ Ընդունվել է։














6․ Ընդունվել է։


7․ Ընդունվել է ի գիտություն։


	
3. ՀՀ տարածքային կառավարման և ենթակառուցվածքների նախարարություն

	06.05.2026թ.

	
	N ԴԽ/15․2/17108-2026

	«Հայաստանի Հանրապետության կառավարության 2025 թվականի հունվարի 9-ի N 27-Ն և 2014 թվականի հունիսի 26-ի N 635-Ն որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ)  քննարկվել է ՀՀ մարզպետների աշխատակազմերի հետ։
Քննարկման արդյունքներով հայտնում ենք, որ Նախագծի վերաբերյալ առաջարկություններ և դիտողություններ չկան։
Միաժամանակ տեղեկացնում ենք, որ Նախագիծը քննարկվում է Երևանի քաղաքապետարանի հետ։ Վերջինիս կողմից դիրքորոշում ստանալուց հետո լրացուցիչ կտրամադրենք։
	Ընդունվել է ի գիտություն:

	Երևանի քաղաքապետարան
Ի պատասխան Ձեր՝ 2026 թվականի ապրիլի 27-ի N ԴԽ/15.2/16246-2026 գրության՝ հայտնում ենք, որ «Հայաստանի Հանրապետության կառավարության 2025 թվականի հունվարի 9-ի  N 27-Ն և 2014 թվականի հունիսի 26-ի N 635-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չկան:  
	Ընդունվել է ի գիտություն:

	
4. ՀՀ պաշտպանության նախարարություն

	07.05.2026թ.

	
	N ՊՆ/03/6127-2026

	Փոխվարչապետի հանձնարարականի և 2026 թվականի ապրիլի 27-ի Ձեր N 05/02.6/14020-26 գրության առնչությամբ հայտնում եմ, որ «Հայաստանի Հանրապետության կառավարության 2025 թվականի հունվարի 9-ի N 27-Ն և 2014 թվականի հունիսի 26-ի N 635-Ն որոշումների մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ առաջարկություններ և նկատառումներ չունենք:
	Ընդունվել է ի գիտություն:

	
5. ՀՀ կրթության, գիտության, մշակույթի և սպորտի նախարարություն

	07.05.2026թ.

	
	N 01/18.2/14851-2026

	Ձեզ եմ ներկայացնում Կրթության, գիտության, մշակույթի և սպորտի նախարարության առաջարկությունները «Հայաստանի Հանրապետության կառավարության 2025 թվականի հունվարի 9-ի N 27-Ն և 2014 թվականի հունիսի 26-ի N 635-Ն որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ.
   Նկատի ունենալով «Կրթության մասին» օրենքի 3-րդ հոդվածի 1-ին մասի 9-րդ կետի պահանջները առաջարկում ենք Նախագծի 1-ին կետի 1-ին ենթակետի «գ.» պարբերությունում «նախնական, միջին մասնագիտական կամ բարձրագույն ուսումնական հաստատությունում» բառերը փոխարինել «արհեստագործական, միջին մասնագիտական հաստատությունում կամ բարձրագույն կրթության առաջին մակարդակում, ինչպես նաև առաջին և երկրորդ մակարդակների ինտեգրված ծրագրով» բառերով, իսկ նույն ենթակետի «թ.» պարբերությունում «նախնական» բառը փոխարինել «արհեստագործական» բառով:
   Միևնույն ժամանակ առաջարկում ենք վերոնշյալ փոփոխությանը համապատասխան փոփոխություն կատարել նաև Հայաստանի Հանրապետության կառավարության 2025 թվականի հունվարի 9-ի N 27-Ն որոշմամբ հաստատված N 1 հավելվածի 3-րդ բաժնի 43-րդ կետի 4-րդ ենթակետում:
	Ընդունվել է մասնակի։
Առկա ուսուցմամբ սովորելու հանգամանքը չի կարող տարածվել միայն բարձրագույն կրթության առաջին մակարդակի, ինչպես նաև առաջին և երկրորդ մակարդակների ինտեգրված ծրագրերի վրա:

	
6. ՀՀ քննչական կոմիտե

	11.05.2026թ.

	
	N 01/22/177129-2026

	ՀՀ փոխվարչապետ Մ. Գրիգորյանի՝ 27.04.2026թ. թիվ 05/02.6/14020-26 գրության կապակցությամբ հայտնում եմ, որ «Հայաստանի Հանրապետության կառավարության 2025 թվականի հունվարի 9-ի N 27-Ն և 2014 թվականի հունիսի 26-ի N 635-Ն որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և  առաջարկություններ չունենք:
	Ընդունվել է ի գիտություն:

	
7. «Գազպրոմ Արմենիա» ՓԲԸ

	06.05.2026թ.

	
	N 04/28/2919-2026

	ՀՀ փոխվարչապետ Մհեր Գրիգորյանի 27.04.2026թ. N05/02.6/14020-2026 գրությամբ քննարկման ներկայացված «Հայաստանի Հանրապետության կառավարության 2025 թվականի հունվարի 9-ի N 27-Ն և 2014 թվականի հունիսի 26-ի N 635-Ն որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկում ենք.
Նախագծի 1-ին կետի 1-ին ենթակետի ժե) թվարկմամբ նախատեսվող փոփոխությունը վերաշարադրել հետևյալ խմբագրությամբ.
6) տվյալ օրացուցային տարվա ընթացքում ընտանիքի կողմից միջին ամսական սահմանաչափը՝ 700 խորանարդ մետրը գերազանցող բնական գազի սպառման հանգամանքը, որը Գնահատման համակարգում հաշվի է առնվում անապահովության գնահատման համար դիմում ներկայացնելու ամսվան հաջորդող ամսվանից.:
	Չի ընդունվել։
Նախագծով նախատեսվում է բնական գազի սպառման հանգամանքը որպես բացառող գործոն դիտարկել յուրաքանչյուր ամսվա համար՝ սկսած դիմելու ամսվանից։

	
8. ՀՀ պետական եկամուտների կոմիտե

	06.05.2026թ.

	
	N 01/3-3/27301-2026

	ՀՀ պետական եկամուտների կոմիտեն քննարկել է «Հայաստանի Հանրապետության կառավարության 2025 թվականի հունվարի 9-ի N27-Ն և 2014 թվականի հունիսի 26-ի N635-Ն որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, ինչի կապակցությամբ հայտնում ենք հետևյալը.
ՀՀ կառավարության 09.01.2025թ. N27-Ն որոշման N1 հավելվածով հաստատված՝ ընտանիքի անապահովության գնահատման կարգի և պայմանների 39-րդ կետի 8-րդ ենթակետին համապատասխան՝ ընտանիքի անապահովության գնահատման ժամանակ անապահովության հիմքով սոցիալական աջակցության տրամադրումը բացառող գործոն է հանդիսանում ընտանիքի բոլոր անդամների կողմից ՀՀ հարկային օրենսգրքով սահմանված եկամտային հարկի տարեկան հաշվարկների (հայտարարագրերի) համաձայն՝ նախորդ տարվա համար հայտարարագրած բոլոր եկամուտների 1/12-ը՝ ընտանիքի մեկ հաշվարկային անդամի հաշվով սահմանային շեմի արժեքի եռապատիկը գերազանցելու հանգամանքը:
Նախագծի 1-ին կետի 1-ին ենթակետի «ժը» պարբերությամբ նախատեսվում է ՀՀ կառավարության 09.01.2025թ. N27-Ն որոշման N1 հավելվածի 39-րդ կետի 8-րդ ենթակետում բացառություն սահմանել ընտանիքին անապահովության հիմքով տրամադրվող նպաստների և պետական բյուջեից ստացվող կուտակային հատկացումների լրացուցիչ միջոցների մասով։
Վերոնշյալի առնչությամբ հայտնում ենք, որ եկամտային հարկի տարեկան հաշվարկի (հայտարարագրի) 2-րդ բաժնի [2.1] տողում լրացվում են ՀՀ օրենսդրության համաձայն ֆիզիկական անձանց ստացվող բոլոր տեսակի նպաստների գումարները, որոնք հանդիսանում են նվազեցվող (չհարկվող) եկամուտներ, իսկ ընտանիքին անապահովության հիմքով տրամադրվող նպաստների լրացման համար հաշվարկի (հայտարարագրի) մեջ առանձին տող առկա չէ։ Եվ նշված առանձին տեսակի նպաստի մասով եկամտային հարկի տարեկան հաշվարկի (հայտարարագրի) հիման վրա նախագծով նախատեսվող վերոնշյալ բացառությունը հնարավոր չի լինի կիրառել, քանի որ հաշվարկում (հայտարարագրում) բոլոր տեսակի նպաստների հանրագումարն է արտացոլվում։
Ընդ որում, հաշվարկի (հայտարարագրի) մեջ նպաստների գումարները նախալրացվելու են լիազոր պետական մարմնից (ՀՀ աշխատանքի և սոցիալական հարցերի նախարարության սոցիալական միասնական ծառայությունից) ստացված տեղեկատվության հիման վրա։
Առաջարկում ենք նաև նախագծում «հարկ վճարողի հարկային հաշիվը» բառերն փոխարինել «հարկ վճարողի հաշվառման համարը» բառերով։
	Ընդունվել է:
Նախագիծը խմբագրվել է։

	
9. ՀՀ հանրային ծառայությունները կարգավորող հանձնաժողով

	06.05.2026թ.

	
	N ՄՄ/34․3-Մ2-15/2359-2026

	ՀՀ հանրային ծառայությունները կարգավորող հանձնաժողովը  «Հայաստանի Հանրապետության կառավարության 2025 թվականի հունվարի 9-ի №27-Ն և 2014 թվականի հունիսի 26-ի №635-Ն որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագծի  (այսուհետ՝ Նախագիծ) վերաբերյալ հայտնում է հետևյալը. 
1.	Նախագծի 1-ին կետի 1-ին ենթակետի «ժդ» և «ժե» պարբերություններում «ընթացքում» բառից հետո անհրաժեշտ է լրացնել «օրացուցային տարվա սկզբից հաշված աճողական» բառերը։ 



2.	Նախագծի 1-ին կետի 1-ին ենթակետի «ժե» պարբերության մեջ «խոր.մ.» բառը առաջարկում ենք փոխարինել «խորանարդ մետր» բառերով։
3.	Նախագծի 1-ին կետի 2-րդ ենթակետի  «աղյուսակ» բառը՝ համապատասխան հոլովաձևերով անհրաժեշտ է փոխարինել «սյունակ» բառով՝ համապատասխան հոլովաձևերով։
	




Չի ընդունվել։
Նախագծով նախատեսվում է բնական գազի և էլեկտրաէներգիայի սպառման հանգամանքները որպես բացառող գործոն դիտարկել յուրաքանչյուր ամսվա համար՝ սկսած դիմելու ամսվանից։
2․ Ընդունվել է:

3․ Ընդունվել է:



	
10. ԱՔՌԱ ՔՐԵԴԻՏ ՌԵՓՈՐԹԻՆԳ ՓԲԸ

	18.05.2026թ.

	
	N 529.26

	ՀՀ կառավարության 2025 թվականի հունվարի 9-ի N27-Ն և 2014 թվականի հունիսի 26-ի N635-Ն որոշումների մեջ փոփոխություններ և լրացումներ կատարելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ՝ ստացված ՀՀ փոխվարչապետի 27.04.2026թ․ №05/02․6/14020-2026 գրությամբ, հայտնում ենք հետևյալը․
Նախագծի 1-ին կետի 2-րդ ենթակետի «ժ․» պարբերության կապակցությամբ՝ ՀՀ կառավարության 2025 թվականի հունվարի 9-ի N27-Ն որոշման N3 հավելվածի (այսուհետ՝ Հավելված)
1)	15-րդ կետի 3-րդ և 8-րդ աղյուսակների «100000» թվերը «1000000» թվով փոխարինելու մասով դիտարկումներ չկան՝  100,000-ի փոխարեն 1,000,000-ի շեմը գերազանցելու ստուգումների իրականացումն ընդունելի է,
2)	15-րդ կետի 8-րդ աղյուսակը 13.1-ին և 13․2-րդ կետերով լրացնելու մասով՝ 
•	13.1-ին կետով լրացման կապակցությամբ՝ յուրաքանչյուր վարկի մասով «ԱՔՌԱ Քրեդիտ Ռեփորթինգ» ՓԲԸ-ի կողմից հավաքագրվում է «փաստացի մարված գումարի» (հանդիսանում է հանրագումարային արժեք վարկի սպասարկման ընթացքի համար) վերաբերյալ տեղեկատվությունը։ Ուստի առաջարկում ենք, Հավելվածով հաստատված ցանկի 15-րդ կետի 8-րդ աղյուսակի նոր լրացվող 13.1-ին կետում յուրաքանչյուր վարկային պարտավորության մասով ներառել հարցմանը նախորդած երկու տարվա կտրվածքով «փաստացի մարված գումարի» վերաբերյալ պատմական շարք՝ դրա առկայության պարագայում։ Պատմական շարքում գումարի կրած դրական փոփոխությունը կնշանակի, որ վարկային պարտավորության մասով փաստացի կատարվել է(են) մարում(ներ)։ 
Ըստ այդմ առաջարկվում է՝ Հավելվածով հաստատված ցանկի 15-րդ կետի 8-րդ աղյուսակի նոր լրացվող 13․1-ին կետը շարադրել հետևյալ խմբագրությամբ․ «հարցմանը նախորդող երկու տարվա կտրվածքով յուրաքանչյուր վարկի փաստացի մարված գումարի վերաբերյալ պատմական շարք՝ դրա առկայության պարագայում.»։
•	13.2-րդ կետի մասով՝ կարծում ենք անհրաժեշտություն կա հստակեցնելու վարկի գումարի ներքո հասկացվող մեծությունը (վարկի մայր գումարի մնացորդ, պայմանագրային գումար կամ այլ), և առաջարկում ենք տվյալ մեծությունը ներառել յուրաքանչյուր վարկի համար՝ հանրագումարային ստուգումները թողնելով տեղեկատվությունը ստացող կողմին (ՀՀ աշխատանքի և սոցիալական հարցերի նախարարությանը)։
	







1. Ընդունվել է ի գիտություն:


2. Ընդունվել է:





















	
11. ՀՀ մարդու իրավունքների պաշտպանի գրասենյակ 

	18.05.2026թ.

	
	N 01/13.3/2339-2026

	«Հայաստանի Հանրապետության կառավարության 2025 թվականի հունվարի 9-ի N 27-Ն և 2014 թվականի հունիսի 26-ի N 635-Ն որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ նաև Նախագիծ) վերաբերյալ ՀՀ մարդու իրավունքների պաշտպանի աշխատակազմի նկատառումները հանգում են հետևյալին․
1. Նախագծով նախատեսվում է Հայաստանի Հանրապետության կառավարության 2025 թվականի հունվարի 9-ի N 27-Ն որոշման (այսուհետ՝ Որոշում) N 1 հավելվածի 37-րդ կետը լրացնել հետևյալ բովանդակությամբ 4.1-ին ենթակետով.
«4.1) եթե սույն կետի 2-4-րդ ենթակետերով սահմանված ընտանիքի աշխատունակ, բայց չաշխատող անդամը հրաժարվել է օրենսդրությամբ սահմանված կարգով առաջարկված կենցաղավարման կամ ծնողավարման հմտություններ ձեռք բերելու համար նախատեսված դասընթացներին մասնակցելուց կամ այդ դասընթացներն անցնելուց հետո հմտություններ ձեռք չի բերել, ապա ընտանիքի այդ անդամին եկամտի վերագրում կատարվում է անապահովության գնահատման ամսից: Ընդ որում ընտանիքի տվյալ անդամի համար եկամտի վերագրում կատարված լինելու դեպքում՝ կատարվում է եկամտի ևս մեկ վերագրում.»: 
Նշված կարգավորման առնչությամբ լրացուցիչ հիմնավորման անհրաժեշտություն ունի եկամտի վերագրման ինստիտուտի կիրառումը այն դեպքերի համար, երբ առկա է կենցաղավարման կամ ծնողավարման հմտությունների հետ կապված խնդիր։ Ըստ էության այսպիսի մոտեցումն ունի պատասխանատվության մեխանիզմի կիրառման տրամաբանություն, որի էությունը չի բխում եկամտի վերագրման ինստիտուտի տրամաբանությունից։ 
Վերոգրյալ կարգավորման առնչությամբ հարկ է նաև նշել, որ նույն անձի նկատմամբ երկրորդ վերագրումը հանգեցնում է ընտանիքի փաստացի եկամտի արհեստական ավելացման՝ առանց որևէ տնտեսական հիմնավորման: Միևնույն չստացված եկամտի կրկնակի վերագրումը խնդրահարույց է և պահանջում է լրացուցիչ համաչափության հիմնավորում, քանի որ եկամտի վերագրումը պետք է արտացոլի ընտանիքի անդամների օբյեկտիվ տնտեսական ներուժը, և ոչ թե լինի պատժի մեխանիզմ: Ավելին, նույն տրամաբանությամբ լրացուցիչ հիմնավորման անհրաժեշտություն ունի եկամտի վերագրումը անապահովության գնահատման ամսից կատարելու առնչությամբ նախատեսված կարգավորումը։ 
Ուստի, առաջարկում ենք քննարկման առարկա դարձնել նշված կարգավորման վերանայման հնարավորությունը:
2. Նախագծով նաև նախատեսվում է Որոշման N 1 հավելվածի 39-րդ կետի 5-րդ ենթակետը շարադրել հետևյալ խմբագրությամբ.
«5) ընտանիքի կողմից նախորդ ամսվա ընթացքում 2200 և ավելի կՎտ.ժամ էլեկտրաէներգիայի սպառման հանգամանքը, որը Գնահատման համակարգում հաշվի է առնվում անապահովության գնահատման համար դիմում ներկայացնելուն ամսվան հաջորդող ամսվանից.». 
Բացի այդ, Որոշման N 1 հավելվածի 39-րդ կետի 6-րդ ենթակետը շարադրել հետևյալ խմբագրությամբ․
«6) ընտանիքի կողմից նախորդ ամսվա ընթացքում 700 և ավելի խոր․մ․ բնական գազի սպառման հանգամանքը, որը Գնահատման համակարգում հաշվի է առնվում անապահովության գնահատման համար դիմում ներկայացնելուն ամսվան հաջորդող ամսվանից.».
Վերոգրյալ կարգավորումների և Նախագծի հիմնավորման վերլուծությունից ելնելով` հարկ է փաստել, որ պարզ չէ, թե ինչո՞վ է պայմանավորված գործող կարգավորումներով կիրառվող՝ սպառված էլեկտրաէներգիայի և բնական գազի հաշվարկման բանաձևի փոխարեն միասնական առավելագույն շեմերի սահմանումը, ինչպես նաև հաշվարկման ժամանակահատվածի փոփոխությունը։ 
Ուստի, առաջարկվող փոփոխությունները պահանջում են առավել մանրամասն լրացուցիչ հիմնավորումներ։
3. Նախագծով նախատեսվում է Որոշման N 1 հավելվածի 39-րդ կետի 7-րդ ենթակետի «վարկային պարտավորությունների գծով ամսական մարման չափն ընտանիքի մեկ հաշվարկային անդամի հաշվով սահմանային շեմի արժեքը գերազանցելու հանգամանքը» բառերը փոխարինել «վարկային պարտավորությունների գծով նախորդ ամսվա մարման չափն ընտանիքի մեկ հաշվարկային անդամի հաշվով սահմանային շեմի արժեքը գերազանցելու հանգամանքը, եթե վարկը տրամադրվել է անապահովության գնահատման ժամանակահատվածին նախորդող երեք տարիների ընթացքում, բացառությամբ այն դեպքի, երբ անապահովության գնահատման ժամանակահատվածին նախորդող երկու տարիների ընթացքում վարկի մարումներ չեն կատարվել կամ վարկի (բոլոր վարկերի) գումարը չի գերազանցում 10000000 դրամը» բառերով. 
Իսկ Որոշման N 1 հավելվածի 39-րդ կետի 7.1-ին ենթակետը նախատեսվում է շարադրել հետևյալ խմբագրությամբ․
«7.1) ընտանիքի անդամներից որևէ մեկը հանդիսանում է վարկային պայմանագրի կատարման ապահովման նպատակով գործող երաշխավորության պայմանագրով երաշխավոր, եթե երաշխավորության բոլոր պայմանագրերի գումարը գերազանցում է 1000000 ՀՀ դրամը կամ համարժեք արժույթը և վարկը տրամադրվել է ընտանիքի անապահովության գնահատման համար դիմումը ներկայացնելուն նախորդող երեք տարիների ընթացքում, բացառությամբ այն դեպքի, երբ անապահովության գնահատման ժամանակահատվածին նախորդող երկու տարիների ընթացքում վարկի մարումներ չեն կատարվել.»․
Հարկ է փաստել, որ Նախագծի և դրա հիմնավորման ուսումնասիրությունը ցույց է տալիս, որ բավարար չափով չի բացատրվում, թե ինչո՞վ է պայմանավորված վարկի տրամադրման՝ անապահովության գնահատման համար դիմում ներկայացնելուն նախորդող երեք տարվա ժամկետի սահմանումը, ինչպես նաև երաշխավորության պայմանագրերի վերաբերյալ գումարային շեմի փոփոխությունը, ինչը թույլ չի տալիս լիարժեք վերլուծել առաջարկվող կարգավորումների հնարավոր ազդեցությունը։ 
Ուստի, առաջարկվում է լրացուցիչ հիմնավորել նշված փոփոխությունները՝ ներկայացնելով դրանց հիմքում ընկած փաստական և վերլուծական տվյալները։
4. Նախագծով նախատեսվում է Որոշման N 1 հավելվածի 50-րդ կետը  շարադրել հետևյալ խմբագրությամբ.
 «50. Սույն հավելվածի 49-րդ կետով նախատեսված բողոքի արդյունքում Ծառայության համապատասխան ստորաբաժանումը կազմակերպում է անհրաժեշտ գործողությունների իրականացումը (ուսումնասիրություն, տնայցի իրականացում, փաստաթղթերի և տվյալների համադրում և այլն), որի արդյունքում կայացված որոշումն արտացոլվում է Գնահատման համակարգում։ Ընդ որում, բացառող գործոնների վերաբերյալ բողոքի առկայության դեպքում Դիմողը ներկայացնում է նաև համապատասխան իրավասու մարմնի կողմից տրամադրված՝ բացառող գործոնը չկիրառելու հիմք հանդիսացող տեղեկանք։ Ծառայության որոշումը կարող է բողոքարկվել դատական կարգով։»: 
Նորմի վերլուծությունից հետևում է, որ բացառող գործոնների վերաբերյալ տեղեկանքի ներկայացման պարտականությունը դրված է դիմումը ներկայացրած անձի վրա։ 
Նշվածի առնչությամբ խիստ կարևոր է իրավական այնպիսի երաշխիքների նախատեսումը, որը կբացառի իրականացվող վարչարարության ընթացքում դիմողի վրա փաստի բացակայությունն ապացուցելու պարտականություն դնելը։ 
Հաշվի առնելով վերոգրյալը` առաջարկում ենք համապատասխան տրամաբանությամբ հստակեցնել նշված կարգավորումը։
5. Բացի Նախագծով նախատեսված փոփոխություններից, Մարդու իրավունքների պաշտպանի աշխատակազմում քննարկվող իրավական ակտերով նախատեսված կարգավորումների առնչությամբ արձանագրվել են նաև այլ խնդիրներ, որոնք մանրամասն արտացոլված են Մարդու իրավունքների պաշտպանի 2025 թվականի տարեկան հաղորդմամբ ։ 
Ստացված դիմումների շրջանակում բարձրացված որոշ խնդիրներ, օրինակ, անապահովության գնահատման գործընթացում կիրառվող եկամուտների վերագրման մեթոդաբանության հետ կապված խնդիրները, հաշմանդամության կենսաթոշակը որպես եկամուտ հաշվարկելու հետ կապված հարցը և այլն, Մարդու իրավունքների պաշտպանի աշխատակազմի ներկայացուցիչները ներկայացրել են նաև իրավասու պետական մարմինների ներկայացուցիչներին։
Հաշվի առնելով վերոգրյալը՝ առաջարկում ենք Նախագծով նախատեսված փոփոխություններից բացի նաև նախատեսել համապատասխան լրացուցիչ փոփոխություններ՝ ուղղված Պաշտպանի տարեկան հաղորդման մեջ արտացոլված և քննարկումների ընթացքում բարձրաձայնված ընտանիքի անապահովության գնահատման համակարգում արձանագրված խնդիրների լուծմանը։
	





1․ Ընդունվել է ի գիտություն։
Նշված ենթակետով առաջարկվում է ներդնել ընտանիքի սոցիալ-տնտեսական վիճակի վատթարացումը կանխարգելելու լրացուցիչ մեխանիզմ: 


























2․ Ընդունվել է։
Էլեկտրաէներգիայի և բնական գազի սպառման սահմանաչափերը վերանայվել են և դրանց համար սահմանվել է մեկ միասնական սահմանաչափ:
Նախագծի հիմնավորումը նույնպես լրամշակվել է։ 












3․ Ընդունվել է ի գիտություն։
Նախագծի հիմնավորմամբ նշվում է, որ վարկային պարտավորությունների գծով ամսական մարման չափն ընտանիքի մեկ հաշվարկային անդամի հաշվով սահմանային շեմի արժեքը գերազանցելու հանգամանքի դեպքերով մերժված դիմումները բավականին մեծ տոկոս են կազմում, ուստի նախագծով առաջարկվում է նշված բացառող գործոնը դիտարկել այն դեպքում, երբ վարկը տրամադրվել է անապահովության գնահատման ժամանակահատվածին նախորդող երեք տարիների ընթացքում, այսինքն՝ չդիտարկել նշված ժամկետից առաջ ունեցած վարկային պարտավորությունները, ինչպես նաև հաշվի առնել նախորդող 2 տարիների ընթացքում վարկերը մարելու հանգամանքը և վերցված վարկի չափը։
Նախագծով առաջարկվում է նույն մոտեցումը կիրառել նաև վարկի երաշխավոր հանդիսանալու դեպքում, ինչն ըստ էության բարելավող նորմ է։  





4․ Ընդունվել է ի գիտություն։
Նախագծով նախատեսվում է օգտահաշվի միջոցով բացառող գործոնների բողոքարկման դեպքում բողոքին կցել նաև համապատասխան տեղեկանք, այլապես պարզ չէ թե ինչպես պետք է Ծառայությունն ուսումնասիրի բողոքը, եթե Գնահատման համակարգի միջոցով ինքնաշխատ եղանակով այլ մարմինների տեղեկատվական շտեմարաններից արդեն իսկ ստացվել է բացառող գործոնը կիրառելու համապատասխան հիմքը։  






5․ Ընդունվել է ի գիտություն:
Նախագծով նախատեսվում է, որ այն ուժի մեջ կմտնի 2026 թվականի հուլիսի 1-ից, որի արդյունքում անապահովության գնահատման նոր համակարգը կկիրառվի հանրապետության ողջ տարածքում։ Նախագծով նախատեսվել են կարգավորումներ անապահովության գնահատման նոր համակարգի փորձնական կիրառման արդյունքում ի հայտ եկած խնդիրների կարգավորման համար։
Ինչ վերաբերում է անապահովության գնահատման գործընթացում կիրառվող եկամուտների վերագրման մեթոդաբանությանը կամ հաշմանդամության կենսաթոշակը որպես եկամուտ չհաշվարկելուն, ապա հայտնում եմ, որ այս մասով Մարդու իրավունքների պաշտպանի աշխատակազմի հետ համապատասխան քննարկումներ իրականացվել են և անապահովության գնահատման համակարգի հետագա լավարկման համատեքստում դրանք կշարունակվեն:

	
12. Հայաստանի տեղեկատվական համակարգերի գործակալություն հիմնադրամ

	19.05.2026թ.

	
	NՀՏՀԳ/1.197/05-2026

		Նախագծի վերաբերյալ հայտնում ենք հետևյալը՝ 
1.	«Մինչև 18 տարեկան անձանց ավելացման կամ ընտանիքի անդամի մահվան դեպքերում դիմողի կողմից անհատական օգտահաշվի միջոցով փոփոխություններ չկատարելու դեպքում Գնահատման համակարգում դրանք փոփոխվում են ինքնաշխատ։».
Հարկ է նկատի ունենալ, որ այս տվյալները պետք է ի սկզբանե փոփոխվեն ինքնաշխատ և արտացոլվեն Գնահատման համակարգում՝ ըստ տվյալի առաջնային աղբյուր հանդիսացող տեղեկատվական շտեմարաններից ստացված տվյալների։ Համաձայն «Հանրային տեղեկությունների մասին» օրենքի Հոդված 7-ի՝ տվյալի անճշտության դեպքում քաղաքացին պետք է փոփոխման հայտ ներկայացնի տվյալը տնօրինող գերատեսչությանը՝ տվյալ դեպքում՝ Բնակչության պետական ռեգիստրում համապատասխան փոփոխություն իրականացնելու նպատակով։ 
Ընտանիքի անապահովության գնահատման համակարգում անձնական օգտահաշվի փոխարեն հարկավոր է e-social համակարգում նախատեսել «Իմ տվյալները» բաժին, որը պետք է նույնական լինի Hartak.am հավելվածի «Իմ տվյալները» բաժնին։ Համակարգի ճարտարապետությունը պետք է  նախատեսել այնպես, որ տվյալների փոփոխության հարցումը դիմողը կարողանա ուղարկել պատասխանատու գերատեսչություն։ 
2.	 ժթ․ 49-րդ կետի «առցանց բողոքարկել վերադասության կարգով՝ անհատական օգտահաշվի միջոցով» բառերը փոխարինել «առցանց (ներառյալ՝ անհատական օգտահաշվի միջոցով) բողոքարկել վերադասության կարգով» բառերով․
Անհրաժեշտ է դիտարկել նույն սկզբունքը. բողոքարկման ենթակա տվյալի փոփոխության հարցում քաղաքացին պետք է կարողանա ուղարկել տվյալի պատասխանատու գերատեսչությանը Hartak.am հավելվածի «Իմ տվյալները» բաժնից, ինչպես նաև e-social համակարգի  «Իմ տվյալները» բաժնից, ինչի համար անհրաժեշտ է նախատեսել համապատասխան տեխնիկական ինտեգրացիաներ։ 
3.	«50. Սույն հավելվածի 49-րդ կետով նախատեսված բողոքի արդյունքում Ծառայության համապատասխան ստորաբաժանումը կազմակերպում է անհրաժեշտ գործողությունների իրականացումը (ուսումնասիրություն, տնայցի իրականացում, փաստաթղթերի և տվյալների համադրում և այլն), որի արդյունքում կայացված որոշումն արտացոլվում է Գնահատման համակարգում։ Ընդ որում, բացառող գործոնների վերաբերյալ բողոքի առկայության դեպքում Դիմողը ներկայացնում է նաև համապատասխան իրավասու մարմնի կողմից տրամադրված՝ բացառող գործոնը չկիրառելու հիմք հանդիսացող տեղեկանք։ Ծառայության որոշումը կարող է բողոքարկվել դատական կարգով։»․
Բացառող գործոնը չկիրառելու մասին տեղեկանք ներկայացնելու անհրաժեշտությունը պետք է բացառել, քանի որ ըստ Հանրային տեղեկությունների մասին» օրենքի՝ տվյալի համար պատասխանատու գերատեսչությունը պետք է ուղղի սխալ տվյալը, եթե կա այդպիսին, որից հետո այն պետք է փոխգործելիության շերտի միջոցով արտացոլվի Անապահովության գնահատման համակարգում։ 
Հարկավոր է հաշվի առնել նաև ՀՀ արդարադատության նախարարության առաջիկա բարեփոխումների ծրագիրը, որի արդյունքում դատական կարգով ստացվող որոշումները հնարավոր է լինելու ստանալ որպես տվյալ։ 
4.	«10. Կեցության պայմանների ուսումնասիրության ժամանակ Գնահատող մասնագետը 
1)	 ըստ անհրաժեշտության կատարում է նաև նշումներ, որը կարող է հիմք հանդիսանալ․․․ 
Նշումներ դաշտը պետք է լինի դասակարգված տվյալների ընտրության տեսքով։ Պետք է հստակ սահմանվեն բոլոր այն դաշտերը, որոնց դեպքում բացվում է սոցիալական դեպք, նախաձեռնվում է գումար վերադարձնելու գործընթաց և/կամ առաջանում է կենցաղավարման կամ ծնողավարման հմտություններին տիրապետելու նպատակով համապատասխան դասընթացների մասնակցելու մասին։ 
Ընդհանուր դիտարկումներ՝  
•	Բոլոր աշխատանքների իրականացման ժամանակ անհրաժեշտ է հաշվի առնել «Հանրային տեղեկությունների մասին», «Կիբեռանվտանգության մասին» օրենքներով սահմանված չափանիշները։
•	Կարևոր է հաշվի առնել Low Code No Code լուծումների կիրառումը, որոնք որոնք թույլ են տալիս իրականացնել թվային լուծումներ առանց խորը ծրագրավորման։Ծառայությունները քաղաքացիներին պետք է հասանելի լինեն միասնական հարթակից, ինչի համար անհրաժեշտ է դրանց  ամբողջական ինտեգրումը hartak.am-ին։ Դա ապահովելու համար անհրաժեշտ է՝
o	Դիտարկել Օգտատերերի գոհունակության գնահատման վահանակի (Widget) ինտեգրումը, որը ստանդարտացված գործիք է Հայաստանում հանրային ծառայություններից օգտվողների գոհունակությունը չափելու համար,
o	յուրաքանչյուր թվային ծառայության համար ստեղծել եզակի հղում՝ ըստ ուղեցույցի։ 
•	Կյանքի ընթացքում առաջացող իրադարձությունների տրամաբանությամբ անհրաժեշտ է ծառայությունների թվայնացումը դիտարկել քաղաքացու կյանքի իրադարձությունների ընթացքում մատուցվող ծառայությունների տրամաբանությամբ։   
•	Միաժամանակ պետք է հաշվի առնել, որ բոլոր հարթակում մատուցվող բոլոր ծառայություններին հասանելիություն պետք է ունենալ hartak.am ծառայությունների ազգային հարթակից նույն փորձառությամբ։   
•	Առաջարկում ենք դիտարկել նաև gov.am դոմենի կիրառման հնարավորությունը, ինչպես նկարագրված է թվայնացման ուղեցույցում։   
•	Տվյալների համադրելի և ամբողջական միջավայրը պետք է լինի տվյալների շտեմարանը, որից տվյալների ստացումը ծառայությունների մատուցման ընթացքում պետք է իրականացվի տվյալների փոխանակման շերտի միջոցով՝ առանց կրկնօրինակումների և տվյալների մուտքագրման անհրաժեշտության՝ համաձայն «Հանրային տեղեկությունների մասին» օրենքի 11-րդ հոդվածով սահմանված միայն «մեկ հարցման» սկզբունքի հիման վրա:   
	
1․ Ընդունվել է ի գիտություն։
Կարգավորումը նախատեսված է իրավակիրառ պրակտիկայում առաջացած որոշակի խնդիրներից խուսափելու համար։ Մասնավորապես այն դեպքերի համար, երբ երեխայի ծնունդը կամ անձի մահը գրանցվել է ՀՀ տարածքից դուրս։  










2․ Ընդունվել է ի գիտություն։








3․ Ընդունվել է ի գիտություն։
Առաջարկն ընդունելի է, սակայն կարգավորումը նախատեսվել է անապահովության գնահատման նոր համակարգի փորձնական կիրառման արդյունքում ի հայտ եկած խնդիրների կարգավորման նպատակով։













4․ Ընդունվել է ի գիտություն։
Առաջարկներն ընդունելի են, սակայն դրանք ենթակա չեն կարգավորման սույն նախագծով կամ ՀՀ կառավարության 2025 թվականի հունվարի 9-ի N 27-Ն որոշմամբ։ 

	
13. ՀՀ կենտրոնական բանկ

	26.05.2026թ.

	
	N 15.1-07/504-26

	Համաձայն Հայաստանի Հանրապետության փոխվարչապետի 2026 թվականի ապրիլի 27-ի թիվ 05/02․6/14020-2026 գրության՝ հայտնում ենք Ձեզ, «Հայաստանի Հանրապետության կառավարության 2025 թվականի հունվարի 9-ի N 27-Ն և 2014 թվականի հունիսի 26-ի N 635-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ Հայաստանի Հանրապետության կենտրոնական բանկը սկզբունքային դիտողություններ չունի:
Միևնույն ժամանակ հայտնում ենք, որ Նախագծով նախատեսվում է Աքրա Քրեդիտ ռեփորթինգ ՓԲԸ (այսուհետ՝ Ընկերություն) կողմից տեղեկատվության (նախորդող երկու տարիների ընթացքում վարկի մարումներ չկատարելու մասին տվյալը և վարկի (բոլոր վարկերի) գումարի չափը 10000000 դրամը գերազանցելու հանգամանքը) (այսուհետ՝ Տեղեկատվություն) տրամադրում և քանի որ Վարկային տեղեկատվության շրջանառության և վարկային բյուրոների գործունեության մասին օրենքի 12-րդ հոդվածի 2-րդ մասի համաձայն վարկային բյուրոյին տրամադրվող վարկային տեղեկատվության ցանկը, ինչպես նաև ամբողջական վարկային զեկույց պատրաստելու համար անհրաժեշտ այլ տվյալների ցանկը սահմանվում են վարկային բյուրոյի և տեղեկատվություն տրամադրողի միջև կնքված պայմանագրով, առաջարկում ենք Նախագծի վերաբերյալ ստանալ նաև Ընկերության կարծիքը՝ Ընկերության տիրապետման ներքո գտնվող Տեղեկատվության առկայության հանգամանքը պարզելու նպատակով:
	Ընդունվել է ի գիտություն։

	
14. ՀՀ ֆինանսների նախարարություն

	01.06.2026թ.

	
	N 01/34/12387-2026

	Ձեր 27.04.2026թ. N 05/02.6/14020-2026 գրությամբ ներկայացված՝ «Հայաստանի Հանրապետության կառավարության 2025 թվականի հունվարի 9-ի N 27-Ն և 2014 թվականի հունիսի 26-ի N 635-Ն որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
ՀՀ կառավարության 09.01.2025թ. N 27-Ն որոշմամբ (այսուհետ՝ Որոշում) հաստատվել է ընտանիքի անապահովության գնահատման կարգը և պայմանները, պետական և տեղական ինքնակառավարման մարմիններից, կազմակերպություններից տվյալներն ստանալու և տրամադրելու կարգը, ընտանիքի անապահովության գնահատման տվյալների ու դրանք տրամադրող պետական և տեղական ինքնակառավարման մարմինների, կազմակերպությունների ցանկը, անապահովության նպաստի և հրատապ օգնության նշանակման, վճարման և ավելի վճարված գումարները վերադարձնելու ժամանակացույց կազմելու կարգը։
17.03.2025թ.-ից ՀՀ Կոտայքի և Սյունիքի մարզերում ներդրվել է ընտանիքի անապահովության գնահատման նոր համակարգը (այսուհետ՝ Համակարգ), որն ամբողջ հանրապետությունում նախատեսվում է ներդնել 01.07.2026թ.-ից։
Ըստ Նախագծի հիմնավորման՝ նշված մարզերում համակարգի փորձնական կիրառման արդյունքում բացահայտվել են մի շարք խնդիրներ, որոնք հանգեցրել են Որոշման մեջ համապատասխան փոփոխություններ և լրացումներ կատարելու անհրաժեշտության։ Առաջարկվող փոփոխությունները միտված են Համակարգի հասցեականության և արդյունավետության բարձրացմանը, և ըստ հիմնավորման՝ վերջինիս  ընդունման դեպքում ՀՀ պետական բյուջեում եկամուտների կամ ծախսերի ավելացում չի նախատեսվում։
Նախագծով առաջարկվում է.
1. Սահմանել, որ մինչև 18 տարեկան անձանց ավելացման կամ ընտանիքի անդամի մահվան դեպքերում դիմողի կողմից անհատական օգտահաշվի միջոցով փոփոխություններ չկատարելու դեպքում Համակարգում դրանք փոփոխվում են ինքնաշխատ:
Խնդրում ենք Նախագծի հիմնավորմամբ տրամադրել տեղեկատվություն՝ մինչև 18 տարեկան անձանց և ընտանիքի մահացած անդամների վերաբերյալ տվյալների բազայի և համակարգի ինտեգրված լինելու, ինչպես նաև այդ նպատակով լրացուցիչ միջոցների հատկացման և Համակարգի՝ էլեկտրոնային ծրագրային ապահովման մշակման համար լրացուցիչ գործառույթներով հագեցման անհրաժեշտության բացակայության մասին՝ բացառելով նոր բյուջետային ծախսերի հատկացման անհրաժեշտությունը:
2. Նախատեսել ընտանիքի անապահովության գնահատման ժամանակ օգտագործվող անապահովության հիմքով սոցիալական աջակցության տրամադրումը բացառող գործոնների մեղմացում, մասնավորապես՝ մարզային բնակավայրերում և Երևան քաղաքում անշարժ գույքի գույքահարկի տարեկան սահմանային շեմի բարձրացման, ընտանիքի կողմից էլեկտրաէներգիայի, բնական գազի սպառման ծավալների առավել բարձր շեմերի սահմանման, ընտանիքի անդամի՝ երաշխավորության պայմանագրով երաշխավոր հանդիսանալու դեպքում վարկի առավելագույն շեմի շուրջ 10 անգամ բարձրացման, ընտանիքի անդամներից մեկի վարկային պարտավորությանը, ինչպես նաև ձեռնարկատիրական գործունեությամբ զբաղվելուն ներկայացվող պահանջների մեղմման միջոցով:
Վերոգրյալի կապակցությամբ հայտնում ենք, որ նշված բոլոր բացառող գործոնների մեղմացում նախատեսող դրույթները կարող են հանգեցնել դիմումների առավել քիչ քանակով մերժման, ինչը նշանակում է, որ անապահովության նպաստի փաստացի հանրագումարային մեծության կանխատեսումներում կգրանցվեն փոփոխություններ, մինչդեռ Նախագծին կից ներկայացված չէ ֆինանսական գնահատականը:
Հետևաբար, առաջարկում ենք կից ներկայացնել հստակ ֆինանսական գնահատական՝ հիմնված Կոտայքի և Սյունիքի մարզերում իրականացված փորձնական (պիլոտային) ծրագրի մոնիթորինգի տվյալների վրա, միաժամանակ ներառելով 01.07.2026թ.-ից համակարգի հանրապետական ներդրման պարագայում ՀՀ պետական բյուջեի ծախսային մասի կանխատեսվող փոփոխությունը: Հարկ ենք համարում նշել նաև, որ այն պետք է պարունակի այն վիճակագրական տվյալները, որոնք ցույց կտան, թե, օրինակ,  ընտանիքների որ տոկոսն է մերժվել գույքահարկի պատճառով, և շեմը 25%-ով բարձրացնելիս քանի նոր ընտանիք կմտնի համակարգ ամբողջ ՀՀ մասշտաբով։
3. Նախագծով առաջարկվում է ընտանիքի կողմից սպառվող էլեկտրաէներգիայի ծավալների համար սահմանել ամսական ստորին շեմ՝ 2200 կՎտ:
Վերոգրյալի կապակցությամբ, հայտնում ենք, որ հիմնավորված չէ գործող Որոշմամբ անապահովության հիմքով սոցիալական աջակցության տրամադրումը բացառող գործոններում նախատեսված էլեկտրաէներգիայի սպառման վերին ամսական շեմի՝ w = 90 կՎտ. ժամ + 20 կՎտ. ժամ * n (որտեղ n-ն ընտանիքի անդամների փաստացի թիվն է) սահմանված լինելու դեպքում Նախագծով 2200 կՎտ նախատեսելու հանգամանքը: Ուստի, առաջարկում ենք առաջնորդվել ՀՀ-ում բնակվող ընտանիքների կողմից էլեկտրաէներգիայի տարեկան միջին սպառման նորմից և ըստ այդմ սահմանել վերին շեմ՝ դիտարկելով նաև սեզոնային (ձմեռ/ամառ) և/կամ ըստ բնակավայրերի տիպի (լեռնային/հարթավայրային) տարբերակված միջինացված նորմեր սահմանելու նպատակահարմարությունը ինչպես էլեկտրաէներգիայի, այնպես էլ բնական գազի օգտագործման ծավալների մասով:
4. Հարկ է նշել նաև, որ անապահովության գնահատման նոր համակարգի ներդրման առանցքային նպատակը եղել է տրամադրվող աջակցության հասցեականության բարձրացումը և ծայրահեղ աղքատության հաղթահարումը՝ անապահով ընտանիքի աշխատունակ անձանց զբաղվածության դաշտ բերելով: Մինչդեռ բացառող գործոնների մեղմացումը կարող է նպաստել օգնության հասցեականության նվազման, հետևաբար լրացուցիչ հիմնավորման կարիք ունի, թե ինչու են առաջադրված պայմանները մեղմացվում, եթե ի սկզբանե դրանք սահմանվել էին համակարգի արդյունավետության բարձրացման համար:
Ամփոփելով վերոգրյալը՝ հայտնում ենք, որ Նախագծի վերաբերյալ վերջնական և հիմնավոր դիրքորոշում կարող ենք հայտնել մոնիթորինգի արդյունքների հիման վրա անապահովության նպաստների համար ՀՀ պետական բյուջեից տրամադրվելիք միջոցների կանխատեսվող մեծության վերանայման և համապատասխան ֆինանսական գնահատականի տրամադրման դեպքում:
	
























Ընդունվել է ի գիտություն։
Առաջարկվող փոփոխությունը բյուջետային ծախսերի ավելացում չի նախատեսում։ Տվյալները փոխանակվում են փոխգործելիության հարթակների միջոցով ինքնաշխատ, ինչպես մյուս տվյալների դեպքում, որը ֆինանսական միջոցների ավելացում չի նախատեսում։ 



Ընդունվել է ի գիտություն։
Առաջարկվող փոփոխությունը 2026 թվականի ՀՀ պետական բյուջեի միջոցների ավելացում չի նախատեսում։




















Ընդունվել է մասնակի։
Էլեկտրաէներգիայի և բնական գազի սպառման սահմանաչափերը վերանայվել են և դրանց համար սահմանվել է մեկ միասնական սահմանաչափ:









Ընդունվել է ի գիտություն։
Անապահովության գնահատման նոր համակարգի փորձնական ներդրումը նպատակ ուներ վեր հանել գնահատման համակարգի այդ թվում՝ հասցեկանության բարձրացման ուղղված խնդիրները։ Առաջարկվող փոփոխությունները բխում են պիլոտային մարզերում ի հայտ եկած խնդիրներից, որոնք մինչև գնահատման համակարգի փորձնական ներդրումը հնարավոր չէր կանխատեսել։

	
15. Հայաստանի էլեկտրական ցանցեր ՓԲԸ
	11.05.2026թ.

	
	N Ե-1668-26

	Հայաստանի էլեկտրական ցանցեր ՓԲ ընկերությունը «Հայաստանի Հանրապետության կառավարության 2025 թվականի հունվարի 9-ի N 27-Ն և 2014 թվականի հունիսի 26-ի N 635-Ն որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտարկումներ և առաջարկություններ չունի:
	Ընդունվել է ի գիտություն:

